
					Gwirwyd y dudalen hon


Ef a rodded yn Llanddoged

Mewn Seler galed dyna'r gwir,

Adgyfodiad llawen iddo

Ddelo i fynu o hyno cyn pen hir;

Yn Bump a deigien Ange a'i dyge

Terfyne ei ddyddie oi boena i ben,

Un mis Mehefin dyddiau hafedd

V rhoed mewn marwedd fedd, Amen.

ELLIS ROBERTS,

(Elis y Cowper), a'i Cant.







CÂN YR HEN BOBL.






Hen wr a hen wraig o'r hen ddullwedd,

Ar aelwyd oedd wledig, yn Ngwynedd,

Fin nos wrth y tân,

A unent mewn cân,

Wrth gofio mor agos eu diwedd.



0, pa'm rhaid i henaint ein clwyfo?

Nid oes yma ddim i'n dolurio;

Yn gwau y mae Gwen,

Gwnaf finau lwy bren,¬

Mor ddedwydd mae'r nos yn mynd heibio!



Nid oedd genym ddim yn y dechreu;

Trwy drafferth daeth pobpeth o'r goreu;

Cyd weithiem yn llon,

Ac ysgafn ein bron.

Mewn iechyd, heb wasgfa nac eisiau.



Treuliasom ein bywyd yn foddlon,

Er pan ddaethom gynta'n gyfeillion;

Er ymladd â'r byd,

Mewn ffwdan o hyd,

Erioed ni rwgnachodd ein calon.

